
in weltlichen Diebſtaͤlen/ nachdem die Vnehre / Verruͤckung vnd Ver⸗

achtung der geiſtlichen Gatter / groͤſſer iſt / dann in weltlichen Sachen .

Item / Doch ſoll in Geiſtlichen Diebſtaͤlendie Hungersnoth / auch
Jugent vnd Torheit der Perſon / wo der eins mit Grund angezeigt wur⸗

de / auch angeſehen / vnd wie von weltlichen Diebſiaͤlen deßhalben ge⸗
ſetzt/ darinn gehandelt werden .

Bon Straff oder Verſorgnuß der Perſon / von den man

auß erzeigten Vrſachen / uͤbels vnd nuſſethat
warten muß .

Item / So einer ein Vrphedefraͤvenlich oder fůrſetzlichverbrochen /
ſachenhalb / darumb er das Leben nicht verwarckt hette . Item / ob el⸗

ner uͤber vorgeuͤbte nachgelaſſne vnd gerichte Miſſethat / ſchlechtlich mit
Worten oder Schrifften / andern dergleichen übels zuthun ( doch ſonſt
ohn weyter beſchwerlich Vmbſtende ) trohet / vnd aber dannt nicht ſopiel
gethon het/ daß ihme darumb das Leben ( wie hernach im zweyhunder⸗
ten ond vterdten Artickel / von vnterſtanden Miſſethaten geſchrieben
ſteht ) genommen werden moͤchte / oder ſonſt auß ander dergleichen gu⸗
ten Vrſachen / einer Perſon nicht zuvertrawen vnd glauben were / daß
ſie die Leuth gewaltſamer thaͤtlicher Beſchedigung vnd uͤbels vertruͤge/
vnd bey Recht vnd der Billigleyt bleiben ließ / vnd ſich ſolches zuRecht
genugſam erfuͤnde/ auch dieſelbig Perſon deßhalb kein Gewißheit /Not⸗
turfft / Caution vnd Sicherheit machen koͤndte / Solchen kuͤnfftigen
vnrechtlichen Schaden vnd Vbel zufuͤrkommen / ſoll dieſelbig vnglaub⸗
hafftig boßhafftig Perſon / in ein ewige Gefencknuß/ durch die Schoͤpf⸗
fen rechtlich erbant werden . Jedoch ſoll ſolche Straff nicht leichtver⸗
tiglich / oder ohn merckliche Gefehrlichkeyt kunfftigs Vbels ( als obſteht )
ſonder mit Rathe der Rechtverſtendigen geſchehen

